
FIL-PRIM’AWLA TAL-QORTI CIVILI
IMHALLEF

ONOR. JOSEPH R. MICALLEF LL.D.
ILLUM I-Erbgha, 29 ta’ Marzu, 2017

Kawza Numru 2

Rik. Nru. 960/07JRM

Michael AGIUS
VS
Rita CARUANA
[I-Qorti:

Rat ir-Rikors imressagq fit-12 ta’ Settembru, 2007, li bih u ghar-ragunijiet
hemm imfissra, l-attur talab li din il-Qorti (a) issib li s-sehem tan-nofs (*/,)
mhux maqgsum tal-post bl-isem “Francis”, fnumru mija u sebgha u
erbghin (147) Trig Fleur de Lys, Birkirkara, miksub mill-imharrka bis-
sahha ta’ kuntratt tat-13 ta’ Jannar, 2005, fl-atti tan-Nutar Dottor Carmel
Gafa’ huwa sehemu u dan fid-dawl ta’ kull ftehim milhug bejnu u I-
imharrka; (b) tikkundanna lill-imharrka biex, fiz-zmien |i joghgobha
tiffissalha 1-Qorti, tittrasferilu bil-formalitajiet kollha mahsuba mil-ligi s-
sehem tan-nofs mhux magsum tal-imsemmi fond u tahtar kuraturi sabiex

jidhru fuq l-att relattiv ghal dawk li jongsu li jersqu ghall-kuntratt u wkoll
nutar pubbliku biex jippubblika I-kuntratt fil-jum, hin u post li |-Qorti
joghgobha tiffissa; u (¢) tordna u taghti dawk il-provvedimenti li jidhrilha
xierga u opportuni. Talab ukoll l-ispejjez u I-imghaxijiet legali;

Rat id-degriet taghha tal-20 ta’ Settembru, 2007, li bih ordnat in-notifika
tal-atti lill-imharrka u tat direttivi lill-attur ghat-tressiq tal-provi min-naha
tieghu;

Rat it-Twegiba Mahlufa mressqa mill-imharrka fl-14 ta’ Dicembru, 2007,
li biha laqghet ghall-azzjoni attric¢i billi ¢ahdet li l-attur ghandu xi sehem
mill-post. Qalet li ghalkemm hi u l-attur ghamlu xi zmien frelazzjoni li
minnha kellhom wild, il-kisba min-naha taghha tal-post bl-imsemmi
kuntratt ma kienx jahbi xi mandat prestanome, kif jallega l-attur, izda
kien miksub minnha u b’fondi personali taghha. Tghid li I-attur fetah il-
kawza biex jithallas b’vendikazzjoni talli ntemmet ir-relazzjoni ta’
bejniethom u biex jaghmlilha hsara u jzommha bla jedd milli tingeda bi
nwejjigha;

Rat in-Nota mressqga mill-attur fil-11 ta’ Settembru, 2008, bix-xhieda
tieghu b’affidavit mehmuz maghha;

Rat id-degriet taghha tat-22 ta’ Mejju, 2009° li bih gieghdet il-kawza
ghas-smigh;

Semghet ix-xhieda mressqga mill-partijiet;
Rat il-provvediment taghha tal-10 ta’ Marzu, 20113, li bih ordnat it-
tnehhija mill-atti tal-kawza ta’ Zzewq (2) dokumenti mressqgin mill-imharrka

u t-thassir ta’ bi¢c¢iet mill-affidavit tal-imharrka;

Rat id-degriet taghha tat-23 ta’ Novembru 20114, Ii bih tat Zzmien lill-
partijiet biex iressqu s-sottomissjonijiet taghhom;

Rat in-Nota ta’ Sottomissjonijiet imressqa mill-attur fil-31 ta’ Jannar,
2012°;

Rat in-Nota ta’ Sottomissjonijiet imressqa mill-imharrka fil-5 ta’ Marzu,
2012°, bi twegiba ghal dik tal-attur;

! Pagg. 39 sa 48 tal-process
2 Pag. 50 tal-process

% Pagg. 426 — 8 tal-process

* Pag 433 tal-process

® Pagg 434 — 441 tal-process
® Pagg. 443 — 455 tal-process

Rat |-atti kollha tal-kawza;

Rat id-degrieti li bihom halliet il-kawza ghas-sentenza;
Ikkunsidrat:

[lli din hija azzjoni mandati directa. L-attur jghid li post li nxtara fuq isem
l-imharrka matul iz-zmien li huma kienu frelazzjoni, kien inxtara bil-
fehma li nofsu jkun tieghu. Ladarba r-relazzjoni ta’ bejniethom intemmet,
irid li I-imharrka tersaq fug kuntratt biex is-sehem tieghu mill-post
jinghata lilu formalment skond kif kien miftiehem;

llli I-imharrka tichad dawn |-allegazzjonijiet. Hija tilga’ ghall-azzjoni attric¢i
billi tghid li ghalkemm hi u I-attur ghamlu xi zmien frelazzjoni li minnha
kellhom wild, il-kisba min-naha taghha tal-post bl-imsemmi kuntratt ma
Kienx jahbi xi mandat prestanome, kif jallega I-attur, izda kien miksub
minnha u b’fondi personali taghha. Tghid li I-attur fetah il-kawza biex
jithallas b’vendikazzjoni talli ntemmet ir-relazzjoni ta’ bejniethom u biex
jaghmlilha hsara u jzommha bla jedd milli tingeda bi hwejjigha;

llli ghal dak li jirrigwarda I-fatti rilevanti marbutin mal-kaz jibda biex
jinghad li l-attur u I-imharrka kienu frelazzjoni bejniethom ghal madwar
sittax-il (16) sena, li minnhom, tmien (8) snin ghexu flimkien” u minn din
ir-relazzjoni kellhom wild komuni, iben, jismu Andy li twieled fl-2002. L-
attur kien mizzewweg b’zewgt itfal, imma nfired legalment minn ma’
martu bis-sahha ta’ kuntratt ta’ firda personali fDi¢éembru tal-1993%;

[lli I-attur jghid li meta hu u I-imharrka qgablu li jfittxu post ghalihom fejn
jogoghdu, l-imharrka kienet ghamlitlu kundizzjoni li jaqta’ kull kuntatt ma’
wliedu u martu u li jekk kemme-il darba jixtru xi post, dan kien jinxtara biss
fisimha, biex uliedu ma jkollhomx jedd fuq xi bi¢¢a minnu permezz
tieghu bhala missierhom?;

llli wara xi zmien li |-partijiet kienu bdew ir-relazzjoni taghhom, kienu
marru jghixu flimkien fl-appartament numru tlieta (3), bl-isem ta’
“‘Esmeralda’, fi Triq il-Hajjata, Santa Venera, wara li |-attur kien ghamel
xi erba’ (4) snin jorqod fih wagqt li l-imharrka baqghet tghix m’ommha™.
L-appartament inxtara b’att pubbliku tad-29 ta’ Dicembru tal-1995™,

’ Xhieda tal-imharrka fpag. 198 tal-process
® Dok “CGD”, f'pagg. 64 — 8 tal-process

° Affidavit tieghu fpagg. 41 — 3 tal-process
10 Xhieda tal-imharrka fpag. 203 tal-process
" Dok “CGC”, fpagg. 58 — 63 tal-process

minghand il-kumpannija S.N. Properties Limited, u li fin [-imharrka dehret
bhala x-xerrejja. Il-prezz thallas b’self moghti lill-imharrka minn Bank
kummercjali fuq l-istess att;

i wara xi zmien jghixu fl-imsemmi post, il-partiiet dahlu fatt ta’
konvenju fSettembru tal-2004, biex jinxtara |-post mertu tal-kawza.
F’'dak I-istess xahar, il-partijiet talbu I-ghoti ta’ facilita’ bankarja biex tkun
tista’ tinxtara “your future residence”. It-talba ntlagghet fOttubru tal-
2004

llli I-imharrka kisbet il-fond bl-isem ta’ “Francis” fnumru mija u sebgha u
erbghin (147) fi Triq Fleur de Lys, f'Birkirkara, minghand I-ahwa Navarro,
bis-sahha ta’ kuntratt pubbliku tat-tlettax (13) ta’ Jannar, 2005". FI-
imsemmi kuntratt, I-imharrka kisbet self ta’ tlieta u sittin elf Lira Maltin
(Lm 63,000"*) minn bank kummer¢jali bhala bilan¢ mill-hlas tal-prezz tax-
xiri tal-imsemmi post, filwaqgt li I-attur kien dahal garanti solidali tal-
obbligazzjonijiet mehudin minnha fuq l-istess kuntratt. Bic¢a sewwa
minn dak is-self kien fis-sura ta’ “bridging loan” li kellu jingata’ mal-bejgh
tal-post li I-imharrka kienet kisbet fi Triq il-Hajjata f Santa Venera;

llli I-attur jghid li, fiz-zmien li sar dak il-kuntratt I-imharrka ma kenitx
ghadha b’'impieg biex setghet trabbi lil binhom u s-self moghti mill-Bank
kien tghabba bil-hlas lura tieghu kollu hu'®;

Illi bis-sahha ta’ kuntratt pubbliku tal-31 ta’ Ottubru, 2005, fl-atti tan-
Nutar Dottor Bartolomeo Micallef, I-imharrka bieghet il-post ta’ Triq il-
Hajjata, fSanta Venera, tant il-patti u I-kundizzjonijiet hemm imfissra. Il-
prezz imhallas ta’ erbgha u erbghin elf Lira Maltin (Lm 44,000) gata’ |-
“bridging loan” li kienet inharget biex inkiseb il-post mertu tal-kaz;

lli b’kuntratt pubbliku tal-24 ta’ Jannar, 2006, fl-atti tan-Nutar Carmel
Gafa’, il-partijiet flimkien kisbu self iehor ta’ sitt elef Lira Maltin (Lm
6,000"°) biex ihallsu ghax-xoghlijiet li kellhom isiru fl-istess post, wara
talbalgli kienu ghamlu mal-istess Bank kummercjali fNovembru tal-
20057

llli r-relazzjoni bejn l-attur u l-imharrka ntemmet fNovembru tal-2006.
Ftit taz-zmien wara, bis-sahha ta’ kuntratt pubbliku tat-23 ta’ Mejju,

2 Dok “B”, fpagg 14 — 7 tal-process

3 Dok “A”, fpagg,. 7 — 13 tal-process

M Li jgibu € 146,750.52 fi flus tal-lum

15 Affidavit tieghu fpagg. 45 — 6 tal-process

18 Dok “RC15”, fpagg. 341 sa 356 tal-process
" Dok “C”, fpagg. 18 — 22 tal-process

8 i jgibu € 13,976.24 fi flus tal-lum

® Dok “NBA”, fpagg. 69 — 75 tal-process

2007°°, fl-atti tan-Nutar Carmelo Gafa’, il-fadilita’ tas-self tnehhiet minn
fug isem l-attur (u l-imharrka) u daret fuq isem hu I-imharrka (u I-istess
imharrka), meta I-bilan¢ tas-self |i kien ghadu dovut lill-Bank kien ta’
tnejn u ghoxrin elf disa’ mija u tlettax-il Lira Maltin u tmenin ¢entezmi (Lm
22,913.80%Y):;

i I-attur fetah din il-kawza fit-12 ta’ Settembru, 2007;

lIli ghal dak li jirrigwarda |-konsiderazzjonijiet ta’ natura legali marbutin
mal-kaz li 1-Qorti ghandha quddiemha, xieraq li jinghad li I-azzjoni
mnedija mill-attur tinbena fuq ir-rapprezentanza indiretta li huwa jghid li
ta lill-imharrka biex tidher ukoll fl-interess tieghu fuq il-kuntratt li bih
inkiseb il-post mertu tal-kaz. L-azzjoni attri¢i mhijiex mibnija fuq il-
premessa li I-post kollu nxtara fismu u fl-interessi tieghu, imma li meta I-
imharrka dehret fuq il-kuntratt u kisbet il-post fisimha, dan kienet
gieghda taghmlu wkoll fl-interess tieghu u dan kwantu ghas-sehem ta’
nofs mhux maqsum mill-istess post;

llli ghal zmien twil, azzjoni mandati directa bhalma hija |-azzjoni attrici li |-
Qorti ghandha quddiemha kienet milqugha u mharsa bis-sahha tal-
interpretazzjoni u l-intervent tal-Qrati tanht I-istitut tal-kuntratt tal-mandat
jew prokura. Bis-sahha ta’ kuntratt bhal dak, persuna tista’ tahtar lil
persuna ohra biex taghmel xi haga ghaliha®, liema hatra tista’ ssir b’kull
mod li jkun, imgar bil-fomm jew ukoll bla kliem ta’ xejn*®, sakemm I-ghan
ta’ hatra bhal dik ikun haga lec¢ita li min jaghmel il-hatra seta’ jwettaq
huwa wkoll®. lllum il-gurnata, il-ligi taghna taghraf espressament
gaghda bhal din u tirregola sewwa I-effetti taghha fil-qafas ta’
obbligazzjonijiet fidugjariji*>;

llli d-duttrina ilha tqis il-prestanome bhala mandatarju u haga wahda, I-
izjed fir-relazzjonijiet bejnu u I-mandant®®.  Kemm hu hekk, huwa biss
f'ghajnejn it-terzi persuni li din ir-rapprezentanza ma tidherx (billi I-
mandatarju ma jiddikjarax li gieghed jidher fisem il-mandant tieghu) u
ghalhekk tissejjah rapprezentanza indiretta;

llli I-bazi tar-rapprezentanza indiretta tingharaf minn dik diretta fejn il-
mandatarju fid-dieher juri li jkun dahal ghal negozju ma’ haddiehor fisem
u fl-interess ta’ min ikun hatru. Ghalhekk huwa mghallem li “Mentre, nel
caso della rappresentanza diretta, gli effetti del negozio si producono

2 Dok “RC8”, f'pagdy. 238 sa 242 tal-process

2L |j jgibu € 53,374.80 fi flus tal-lum

2 Art. 1856(1) tal-Kap 16

2 Art. 1857(2) tal-Kap 16

 Art. 1857(1) tal-Kap 16

% Art. 1871A tal-Kap 16

% Baudry-Lacantinerie & Wahl Trattato Teorico Pratico di Diritto Civile (Vol: XXIV, § 890, fpag. 486)

immediatamente e direttamente nella sfera del rappresentato (e° come
se il negozio fosse compiuto direttamente dal rappresentato: percio” |l
rappresentante si chiama alter ego del rappresentato); nella
rappresentanza indiretta, invece, chi fa la dichiarazione acquista i diritti e
diventa correlativamente soggetto degli obbligi nascenti dal negozio, ed
occorrera’ un altro negozio, perche’ gli effetti dell’atto si trasmettano nel
patrimonio della persona nel cui interesse ha agito. La rappresentanza
indiretta ha, percio’, I'inconveniente di richiedere due negozi. E poiche’
Il rappresentante indiretto non spende il nome di colui nel cui interesse
compie l'atto, ma adopera il proprio nome, egli nella pratica si chiama
‘prestanome’. ... Il compimento dell’ulteriore negozio, che serve per
trasferire diritti ed obblighi a colui nel cui interesse la persona che ha
fatto la dichiarazione ha agito, costituisce un’obbligazione per il
rappresentante indiretto”’;

llli I-ligi taghna taghraf u taghti sahha lil dik i¢-Cirkostanza fejn, minkejja
dak li jopprovdi l-artikolu 999(1) tal-Kodi¢i Civili u ghaliex jipprevalu r-
regoli specjali tal-kuntratt tal-mandat, persuna tidher fuq att pubbliku u
tikset2)8 gid taht isimha imma fl-interess ta’ min ikun hatarha taghmel
hekk";

lIli huwa stabilit li, biex jinghata mandat bhal dan, mhemmx ghalfejn i
jkun bil-miktub u I-ligi specjali li thares dan il-kuntratt dan tghidu car,
b’mod li langas ma hija mehtiega I-kitba biex persuna tahtar lil persuna
ohra biex tikseb gid immobbli fisimha®®. Jehtieg, madankollu, li I-mandat
ikun wiehed espress u mhux biss impli¢itu*®. Ladarba ma jkunx hemm il-
kitba f'hatra bhal dik, jaga’ fuq min jallega I-mandat il-piz li jippruvah kif
imiss, u din il-prova trid tkun tajba bizzejjed biex togghod ghall-vot tal-
grad probatorju mistenni fkawza ta’ xejra éivili**;

llli I-effett tal-kisba ta’ gid minn prestanome huwa dak li I-haga ssir tal-
mandant minnufih u mhux malli ssir it-talba lill-mandatarju®*. Ghalhekk
jinghad li I-parti attrici fazzjoni mandati directa langas ghandha bzonn
titlob li jithassar I-att li bih il-mandatarju jkun kiseb il-haga, ghaliex huwa
bizzejjed li l-istess parti attri¢i turi li tassew kien hemm tali mandat u
tghaddi biex titlob |-ezekuzzjoni specifika;

llli -azzjoni mandati directa tista’ titressaq kemm mill-mandant kontra I-
mandatarju jew il-werrieta tieghu u kemm ukoll mill-werrieta tal-mandant

" A, Torrente Manuale di Diritto Privato (9° Ediz., 1975), §§124 u 333, fpagg. 214 — 5 u 551 — 2
% App. Civ. 2.5.1957 fil-kawza fl-ismijiet Mamo noe vs Sant Fournier noe (Kollez. Vol: XL1.i.298)
2 App. Civ. 24.4.1931 fil-kawza fl-ismijiet Galea et vs Gauci noe (Kollez. Vol: XXVIILi.60); u P.A. 11.1.1950 fil-kawza fi-
|sm|j|et Rizzo Bamber noe et vs Rizzo noe et (Kollez. Vol: XXXIV.ii.430)
App Civ. 29.1.2010 fil-kawza fl-ismijiet Victor Pisani vs Grazio Mizzi et
L App. Civ. 26.6.2009 fil-kawza fl-ismijiet Rosario Agius et vs Carmelo Adius et
% App. Civ. 20.11.1953 fil-kawza fl-ismijiet Farrugia vs Farrugia (Kollez. Vol: XXXVIL.i.350)

kontra Il-istess mandatarju jew kontra I-werrieta tieghu. Dan jista’ jsehh
minkejja li I-mandat jintemm mal-mewt ta’ xi wahda mill-partijiet ghall-
kuntratt. 1zda minhabba li I-azzjoni mandati directa hija wahda personali,
jidher Ii I-jedd tal-azzjoni jintilef jekk kemm-il darba I-haga miksuba mill-
mandatarju tkun lahget ghaddiet ghand terzi persuni;

llli I-Qorti sejra tqis il-kunsiderazzjonijiet legali msemmija fid-dawl tal-
provi mressqa mill-partijiet halli tkun fgaghda li tizen il-pretensjonijiet tal-
partijiet f'din il-kawza u tara tabilhaqgq xXhemm wara I-qoxra legali li tidher
minn barra;

[lli, fl-ewwel lok, hemm xhieda li tghid li kienu I-partijiet fil-kawza li dahlu
jinnegozjaw ma’ sidien il-post dwar il-kisba tal-post mertu tal-kaz, u ma
kenitx I-imharrka wahedha jew l-attur ghal rasu li ghamlu dan. Kienu
jidhru t-tnejn flimkien®;

[lli mill-provi mressqa, hareg ukoll li I-fehma tal-partijiet dwar il-mod li bih
kellu jinkiseb il-post kien dettat mill-fatt li I-attur kellu familja miz-zwied
tieghu. Din il-fehma kienet li wlied I|-attur ma jkollhomx sehem mill-gid
miksub u dan ukoll minhabba li, mir-relazzjoni li kellhom il-partijiet, kien
twieled wild komuni. Din il-fehma kienet tfissret minnhom b’'mod ¢ar
man-nutar li kien tgqabbad minnhom biex jippubblika I-att nutarili relattiv®*,
Din il-fehma kienet issemmiet ukoll meta kien se jinxtara I-post ta’ Santa
Venera®. L-imharrka tichad bil-qawwa kollha i hija tkellmet b’dik il-
fehma man-Nutar u tghid li ma xehedx is-sewwa meta gal hekk: hija
tghid li I-hsieb u I-bizgha taghha kien li I-gid li nkiseb bil-flus li hija u huha
kienu geghdin johorgu ma jispi¢¢ax b’xi mod f'idejn haddiehor;

i mill-provi*® hareg ukoll li, fiz-zewg okkazjonijiet |i nkiseb fond, il-
partijiet kienu talbu flimkien u fisimhom it-tnejn I-ghoti ta’ facilita’
bankarja biex seta’ jsir ix-xiri®’, u dan minkejja li x-xiri taz-zewg postijiet
sar biss fuq isem I|-imharrka. Hareg ukoll li I-attur kien johrog mill-
hlasijiet tar-rati kull xahar biex jingata’ s-self mehud u, wara li I-imharrka
ma baqghetx aktar fl-impieg biex setghet tiehu hsieb u trabbi 'l binhom,
kien l-attur wahdu li baga’ jhallas is-self moghti mill-Bank®® u li dan kien
jinhareg b’sistema ta’ direct debit minn kont bankarju intestat fismu®.
Kien huwa wkoll li ntrabat |i johrog polza ta’ assikurazzjoni fug ismu
bhala garanzija tal-facilita’ bankarja li nghatat;

 Xhieda ta’ Nathalie Navarro fpagg. 135 — 8 tal-process

% Xhieda tan-Nutar Carmel Gafa’ fpagg. 80 — 1, 92 u 94 — 5 tal-process
*|bid. fpag. 90 tal-process

% Ara Dokti “NBH” sa “NBK”, fpagg. 124 sa131 tal-process

%7 Xhieda ta’ Nazzarena Busuttil fpagg. 107 — 9 tal-process

% |bid. fpagg. 113 — 5 tal-process

% Dokti “NBB” u “NBL”, fpagg. 76 u 132 tal-process

[lli, min-naha taghha, l-imharrka tghid li kien huha, David Caruana, li kien
hare§ somom konsiderevoli biex thallas il-bilan¢ tas-self fuq I-
appartament f'Santa Venera® u kif ukoll biex inxtara |-post mertu tal-kaz
u biex thallas il-bennej dwar ix-xoghlijiet strutturali li saru fih*'. David
Caruana jaghti lista ta’ hlasijiet li huwa ghamel marbutin max-xiri taz-
zew( postijiet u dwar kif dahal minflok I-attur fir-rabtiet li kien ghad fadal
mas-self tal-Bank, wara li |-attur u ohtu I-imharrka gatghu r-relazzjoni ta’
bejniethom®. Tressqu wkoll bosta provi dokumentali li juru |i David
Caruana hare§g somom konsiderevoli ta’ flus minn fondi tieghu b’rabta
max-xiri taz-zewg postijiet*®;

[lli, min-naha |-ohra, kien I-attur li gabbad lill-Perit Arkitett biex jistma n-
nefgqa tax-xoghlijiet li kellhom isiru fil-post**, imma kienet I-imharrka li
hallset parti mid-dritt professjonali tieghu®, billi I-bilané ma kienx
thallas®;

[lli l-attur kien hallas lin-nutar minn butu d-drittijiet mitluba mil-ligi ghar-
registrazzjoni tal-att tal-konvenju tad-29 ta’ Settembru, 2004, li sar biex
seta’ jinkiseb il-post mertu ta’ din il-kawza®" u kif ukoll ghad-drittijiet
professjonali tan-Nutar dwar il-pubblikazzjoni tal-kuntratt pubbliku
relattiv*®, u kif ukoll dak tas-self li kien sar biex jintemmu x-xoghlijiet ta’
titjib li kienu mehtiega fil-post*;

llli 1-Qorti tgisha bhala cirkostanza mhux kazwali li I-atti kollha nutarili
kienu ippubblikati mill-istess nutar i |-attur kien qabbad u li kien
ippubblika wkoll il-kuntratt tal-firda personali bejn l-attur u I-mara tieghu u
stgarr li hu u l-attur kienu ilhom jafu lil xulxin sa minn tfultihom®. Din il-
hbiberija tistgarrha wkoll I-imharrka®*;

Illi mill-provi hareg ukoll li, sa minn Novembru tal-2005°?, |-attur huwa
registrat fil-post mertu tal-kaz fir-Registru Elettorali. Imma fil-post ma
jghix l-ebda wiehed mill-partijiet, ghaliex baga’ ma tlestiex mix-xoghlijiet i
kien hemm bzonn li jsiru fih®>>. Wara li nbigh il-post ta’ Santa Venera, I-
attur u l-imharrka u binhom marru jogoghdu ma’ omm I-imharrka bla ma
din zammitilhom kera u sakemm kellu jitlesta |-post>*;

0 Xhieda taghha fpag. 207 tal-process

' Xhieda ta’ George Grech fpagg. 149 — 151 tal-process
“2 Ara Dok “DC’, fpag. 221 tal-process

3 Ara Dokti “RC1” sa “RC7”, fpagg.

* Xhieda tal-A.l.C. John Attard fpagg. 171 — 2 tal-process
*® |bid. fpagg. 177 — 8 tal-process

“6 Ara Dok “RC9’, fpagg. 243 — 5 tal-process

" Ara Dok “D” fpag. 23 tal-process

“8 Xhieda tan-Nutar Carmel Gafa’ fpag. 88 tal-process

“® Ara Dok “CGB?”, fpag. 57 tal-process

% Xhieda tan-Nutar Carmel Gafa’ fil-kontro-ezami fpag. 99 tal-process
*1 Ara Dok “AC”, f'pag. 224 tal-process

*2 Dok “EA1” fpagg. 163 — 5 tal-process

%3 Ara Dok “AC”, fpag. 222 tal-process

* |bid, fpag. 225 tal-process

llli I-Qorti tqis li I-imharrka sehhilha turi li I-bic¢a I-kbira min-nefgiet
marbutin max-xiri tal-post (fis-sewwa ntwera li dan gara wkoll fix-xiri tal-
ewwel post ta’ Santa Venera) inhargu minn flejjes ta’ huha David u minn
taghha stess li kienu mgemmghin®. F’uhud mié¢-¢irkostanzi li dwarhom
tressqu I-provi dokumentali relattivi, jidher li n-nefgiet saru minn hu I-
imharrka f'dawk I-aspetti fejn |-attur jghid li kien hared dawk il-flus huwa
nnifsu. L-attur ma sehhlux juri li |-provi dokumentali mressga mill-
imharrka ma kinux ta’ min jogghod fughom, minkejja li jmorru fkonflitt
max-xhieda li ressaq hu biex jghidu li kien I-attur li hare§ dawk l-ispejjez.
Kien hemm okkazjoni fejn hu I-imharrka ghadda fondi lill-attur u dan,
min-naha tieghu, hallas bihom lill-Bank>®;

llli fil-gafas ta’ dan ix-xenarju kollu, il-Qorti tohrog bil-fehma |i I-attur ma
sehhlux jeghleb il-grad mehtieg ta’ prova biex juri li nofs il-post mertu ta’
din il-kawza tassew inkiseb mill-imharrka fismu wkoll. Dan waslet ghalih
ghal aktar minn raguni wahda. Fl-ewwel lok, hemm aktar minn raguni
wahda tajba ghaliex wiehed iqgis li I-impenji bankarji li I-attur dahal
ghalihom u I-hlasijiet ratejali li kien gieghed jaghmel matul ir-relazzjoni
tieghu mal-imharrka kienu sewwasew minhabba r-rabta “more uxorio” li
kellhom bejniethom u mhux ghaliex kellu I-fehma li dan kien gieghed
jaghmlu ghaliex kien sid tal-post fejn kien fi hsiebhom jghixu. Dan ifisser
ukoll ghaliex, wara li ntemmet ir-relazzjoni, huwa talab Ii jingata’ mir-
rabta li kellhom il-partijiet mal-Bank dwar is-self li kien inhareg: din hija
cirkostanza li titfa’ dawl fuq il-fatt li kienet ir-relazzjoni ta’ bejn il-partijiet,
u mhux il-fehma tal-komproprjeta’ tal-post, li kienet zammet lill-attur
marbut mal-Bank ghall-hlas lura tas-self;

llli, fit-tieni lok u marbuta mal-fehma ta’ gabilha, il-Qorti ssib ukoll i,
kontra dak li wiehed kien jistenna li kieku tabilhaqq li l-attur kien iqis |i
nofs il-post ta’ Birkirkara kien inkiseb fug ismu, meta I-bilan¢ tas-self dar
fuq isem l-imharrka u huha fMejju tal-2007 (u jigifieri madwar sitt xhur
wara li r-relazzjoni bejn il-partijiet kienet intemmet), I-attur ma gal xejn i |-
post kollu jitgieghed bhala garanzija ghall-hlas tal-imsemmi self u marbut
b’ipoteka specjali mal-Bank li kien gabel li “jehles” lill-attur milli jibga’
aktar marbut tanht dak is-self. Li kieku tassew li I-attur kien iqis (dak iz-
zmien) li huwa kellu sehem ta’ nofs (kif jippretendi f'din il-kawza) tal-
imsemmi post, ma kienx ihalli li gidu jintuza bhala garanzija biex jithallas
self li kien ghadda fidejn haddiehor bla ma jaghmel |-ebda ftehim biex
ihares xi interessi li seta’ kellu fuq I-istess sehem. Ta’ min jghid li s-self
hekk riskedat ghandu jithallas lura fi zmien ghoxrin (20) sena®’ u li, matul
dak iz-zmien, il-post ma jista’ jinkera jew jinbiegh (jew b’xi mod iehor ikun

% Ara Dokti “RC14” u “RC18”, fpagg. 267 sa 279 u 363 sa 384 tal-process
% Ara Dok “RC2", fpag. 229 tal-process
7 Ara d-Dok fpagg. 257 sa 263 tal-process

29 ta’ Marzu, 2017



Rik. Nru. 960/07JRM

10

trasferit) lil hadd. L-attur ma jispjega bl-ebda mod kif ac¢etta haga bhal
din dwar g§id li huwa jghid li kellu sehem minnu, jew kif gaghda bhal din
hija kompatibbli mal-ewwel zewg talbiet tieghu fil-kawza tal-lum. Irid
jinghad ukoll li n-Nutar pubbliku li irrediga I-imsemmi kuntratt ta’ riskedar
tas-self, kien |-istess Nutar pubbliku li ippubblika I-kuntratt tal-kisba tal-
post min-naha tal-imharrka u zgur li kien jaf x’kienu ¢-Cirkostanzi veri
marbutin mal-istess post;

i, fit-tielet lok, il-Qorti hasbet sewwa fuq ir-raguni li I-attur jghid i
wasslitu biex igabbad lill-imharrka tidher fismu wkoll fil-kisba tal-post.
Dik ir-raguni — jigifieri, li ma riedx li uliedu miz-zwieg tieghu ikollhom b’xi
mod xi jedd li jduru fug sehemu mid-dar — ma ntemmitx, ghaliex, safejn
wiehed jista’ jara, uliedu ghadhom hajjin u jidher li huwa rega’ ghandu
kuntatti maghhom. U ghalhekk wiehed jistagsi ghaliex, issa li ntemmet
ir-relazzjoni mal-imharrka, dik ir-raguni ma baqghetx tghodd aktar ghalih
ukoll? 1I-Qorti tqis li r-raguni logika u t-twediba wahdanija hi i |-
pretensjoni tieghu hija r-rejazzjoni li tnisslet mat-temm tar-relazzjoni minn
mal-imharrka u mhux minhabba li tabilhagq kien hemm mandat biex I-
imharrka tikseb ukoll fismu sehem mill-post;

[lli, fir-raba’ lok, mill-atti pro¢esswali hareg li hemm ¢irkostanzi “fattwali” li
ma jirriflettux il-qaghda vera tal-grajjiet. Per ezempju, il-“fatt” li |-attur ilu
mill-2005 registrat mal-Ufficcju Elettorali li jghix fil-post meta, minn
dakinhar li nkiseb mill-imharrka, fdak il-post qatt ma ghammar hadd
ghaliex baga’ sa zmien wara li nfethet il-kawza ma ntemmx ix-xoghol
kollu Ii kellu jsir fih. Kemm hu hekk, wara li nbiegh il-post ta’ Santa
Venera, il-partijiet u binhom marru jogoghdu ma’ omm |-imharrka sa ma
ntemmet ir-relazzjoni. Ghalhekk, il-Qorti kellha toqghod b’seba’ ghajnejn
liema mill-‘fatti’ mressqa quddiemha kienu jagblu mas-sewwa u liema
setghet togghod fughom biex tibni I-fehmiet taghha;

llli, filkhames lok, jidher li sa dakinhar li ntemmet ir-relazzjoni bejn il-
partijiet, l-attur ma kien semma qatt mal-imharrka (li, skondu, kienet il-
mandatarja tieghu) li huwa kien jippretendi li nofs il-post ta’ Birkirkara
kien tieghu. Bhalma nghad gabel, ghalkemm il-mandat jista’ ma jkunx
inghata bil-miktub irid ma jkunx wiehed ekwivoku u li ma jhalli I-ebda
dubju fmohh il-persuna mahtura li hija tkun gieghda tidher fuq att fisem
haddiehor u li din il-fehma tkun tezisti fil-waqt li jkun sar l-att. Ghall-
kuntrarju, jidher li sa zmien wara li ntemmet ir-relazzjoni mal-imharrka, il-
pretensjonijiet tal-attur kienu ohrajn;

lli dawn i¢-Cirkostanzi jwasslu lill-Qorti biex tqis i, lil hinn minn dak i
seta’ kien jidher minn uhud mill-provi dokumentali, kien hemm
sitwazzjoni li tixhed mod iehor. Kif inghad gabel, mhuwiex bizzejjed li

persuna tghid li haddiehor kiseb ¢id fisimha: trid turi sal-grad ta’ prova li
titlob il-ligi li dak li gieghda tallega kien tassew hekk. F’dan il-kaz, il-Qorti
tara li tressqu min-naha tal-imharrka provi dokumentali mahruga fi zmien
mhux suspett li jxellfu b’mod radikali I-kaz tal-attur. Tressget ukoll
xiehda li tmieri |I-ezistenza ta’ xi “ftehim” bejn I|-attur u |-imharrka dwar ir-
raguni ghaliex il-post inxtara fug isem l-imharrka wahedha. L-attur ma
meriex il-provi mressga mill-imharrka, imma jibga’ jishaq fuq ix-xhieda
mressqgin minnu biex jghid li hija I-verzjoni taghhom, u mhux il-provi
mressqgin mill-imharrka, li jmisshom jitwemmnu;

lIli fdan ir-rigward, il-Qorti tqis li, izda, bhalma jigri f'kazijiet bhal dawn, il-
verzjonijiet tal-partijiet u ta’ dawk li setghu nvoluti maghhom ikunu
tabilfors mizghuda b’doza qawwija ta’ apprezzament suggettiv ta’ dak li
jkun gara. |I-Qorti tithem |i kull parti jkollha t-tendenza li tpingi lilha
nnifisha bhala I-vittma u |-parti I-ohra bhala I-hatja, u dan jghodd ukoll
ghall-verzjonijiet li jaghtu dawk il-persuni |-ohrajn li jkunu b’xi mod involuti
fl-episodju. Huwa d-dmir tal-Qorti |i tgharbel minn fost dawn il-
verzjonijiet kollha u minn provi indipendenti li jistghu jirrizultaw il-fatti
essenzjali li jistghu jghinuha tasal biex issib x’kien li tassew gara u kif
imxew |-affarijiet;

[l 1-Qorti tithem li, fil-kamp Civili, il-piz probatorju mhuwiex dak ta’ provi lil
hinn mid-dubju ragonevoli®®.  Izda fejn ikun hemm verzjonijiet li
dijametrikament ma jagblux, u li t-tnejn jistghu jkunu plawsibbli, il-
princ¢ipju ghandu jkun li tkun favorita t-tezi tal-parti li kontra taghha tkun
saret |-allegazzjoni®®. Ladarba min kellu l-obbligu li jipprova dak li jallega
ma jsehhlux iwettaq dan, il-parti I-ohra m’ghandhiex tbati tali nuggas u
dan bi gbil mal-prin¢ipju li actore non probante reus absolvitur®. Min-
naha |-ohra, mhux kull konflitt ta’ prova jew kontradizzjoni ghandha
twassal lil Qorti biex ma tasalx ghal decizjoni jew li jkollha ddur fuq il-
princ¢ipju li ghadu kemm issemma. Dan ghaliex, fil-qasam tal-azzjoni
civili, I-kriterju li jwassal ghall-konvin¢iment tal-gudikant ghandu jkun i |-
verzjoni tinstab li tkun wahda li I-Qorti tista’ toqghod fugha u i tkun
tirrizulta bis-sahha ta’ xi wahda mill-ghodda proc¢edurali li I-ligi tippermetti
fil-proéess probatorju®. Fit-twettiq ta’ ezeréizzju bhal dak, il-Qorti hija
marbuta biss li taghti motivazzjoni kongruwa li tixhed ir-ragunijiet u I-
kriterju tal-hsieb li hija tkun haddmet biex tasal ghall-fehmiet taghha ta’
gudizzju fuq il-kwestjoni mressga quddiemha®;

%8 App. Inf. PS 7.5.2010 fil-kawza fl-ismijiet Emanuel Ellul et vs Anthony Busuttil

% Ara, per ezempju, P.A. NC 28.4.2004 fil-kawza fl-ismijiet Frank Giordmaina Medici et vs William Rizzo et

% Ara, per ezempju, P.A. LFS 18.5.2009 fil-kawza fl-ismijiet Col. Gustav Caruana noe et vs Air Supplies and Catering Co.
Ltd.

L App. Civ. 19.6.2006 fil-kawza fl-ismijiet Emanuel Ciantar vs David Curmi noe

2 App. Inf. 9.1.2008 fil-kawza fl-ismijiet Anthony Mifsud et vs Victor Calleja et

[lli, meqgjusin dawn il-konsiderazzjonijiet kollha, il-Qorti tasal ghall-fehma
li l-attur ma sehhlux jikkonvin¢iha li I-imharrka kellha tassew mandat
minghandu biex tidher ghalih fuq il-kuntratt tax-xiri tal-post mertu tal-kaz,
u li jmissha aktar toqghod fuq il-verzjoni tal-imharrka. Ghalhekk, [-ewwel
talba mhijiex misthogga u mhix sejra tilgaghha;

llli dan ifisser li langas it-talbiet |-ohrajn attrici ma sejrin jintlaqghu,
ladarba huma talbiet konsegwenzjali ghall-ewwel talba;

Ghal dawn ir-ragunijiet il-Qorti gieghda taqgta’ u tiddeciedi I-kawza billi:
Tichad lI-ewwel talba attrici billi mhix misthoqga fil-fatt u fid-dritt ghaliex
l-attur ma sehnlux juri li tabilhagq xi sehem mill-post “Francis” bin-numru
147, Triqg Fleur De Lys, f'Birkirkara, jappartieni lilu jew li kien inkiseb
fismu mill-imharrka bhala prestanome tieghu;

Tichad it-talbiet attri¢i I-ohrajn, billi dawn huma konsegwenzjali ghall-
ewwel talba; u

Tordna li I-attur ihallas I-ispejjez tal-kawza.

Mogqrija

Onor. Joseph R. Micallef LL.D.,
Imhallef

